
Scialla, scialla che demöa

Te l'ho fæta, ti ghe l'æ

Pe gödî sto quarto d'öa

Mi no so cöse ghe dæ

Se ti æ cuæ de dâ de botte

Prêuva ûn pö de cöse san

E pêu dâse che e atre votte

Ti no tegni a posto e man.

(entra in casa)



Scena nona.

BARUDDA con un fiasco.

BAR. (di dentro) Oh fior della gazïa

Lascite un pö toccâ!

Chi ha cuæ de travaggiâ,

o o l'é ûn aze, ûnna bestia o o l'é ûnna spïa

(entra) Oh fior del melograno

Ti sæ dove me dêue

Se n'æse e stacche vêue

Me ne battiæ o moccin scin do sovrano

Oh fior de lo limone ....

Ohe semmo a secco

Besêugna bagnâ o becco

Che dunque l'istrûmento o me fa pillo

(Siede sopra una panca).



Scena decima.

TOMAXO LUCCHIN con bastoni e detto.

LUC. (segnando BAR. che beve) O l'é là ...

TOM. (vedendo BAR.) Ma ti ë matto

LUC.  Scignor scì

O l'é proprio in zûamento quello lì

TOM. Un mëgo sto paisan

BAR. (bevendo) Mi me recillo

